
A Xunta de Goberno desta Deputación Provincial na súa sesión ordinaria do día 7 de xuño de 
2024, adoptou, entre outros, o seguinte acordo: 
 

13.33890.- SUSPENSIÓN DA EXECUCIÓN DO CONTRATO DE OBRAS 
“SUBSTITUCIÓN DE MATERIAL DE CUBRICIÓN DO CENTRO 
INFANTO-XUVENIL AGARIMO E ALMACÉN XERAL DE CPF”. 
(Expte. 2023006141) 

 
Resultando.- Que a Xunta de Goberno na súa sesión ordinaria celebrada o día 19/04/2024 acordou 
adxudicar á empresa Prace Servicios y Obras, S.A. (CIF A70319678), o procedemento aberto 
simplificado convocado para a contratación da obra “Substitución de material de cubrición do 
Centro Infanto-Xuvenil Agarimo e Almacén xeral de CPF”, por un importe de 877.280,15 €, IVE 
incluído, e un prazo de execución de SEIS (6) MESES. 
 
Resultando.- Que con data  27/05/2024 formalizouse entre a directora de obra e o contratista, acta 
de comprobación de replanteo, establecéndose nese intre coma data para finalizar a obra o día 
27/11/2024. 
 
Resultando.- Que coa acta de comprobación de replanteo, xuntouse acta de paralización da 
execución deste obra, formalizada entre  a directora da obra e o contratista. Recolle a acta o 
seguinte: “...Non é posible o inicio das obras ata a obtención por parte da empresa contratista da 
resolución favorable ao plan de traballo con risco por amianto por parte Xefatura Territorial de 
Pontevedra da Consellería de Promoción do Emprego e Igualdade (Inspección Provincial de 
Traballo e Seguridade Social e Instituto de Seguridade e Saúde Laboral de Galicia (Issga)...” 
 
Recolle a acta de paralización que non se iniciou a execución da obra, estando pendente todas as 
unidades por executar. 
 
Resultando.- Que consta no expediente con CSV: NJJ039WM6DBEKZFT, informe do xefe de 
servizo do Servizo de Contratación, no que se recolle o seguinte: “...Polo recollido na xustificación dos 
motivos da suspensión efectuada pola directora de obra, dedúcese que non se pode estimar un prazo para iniciar a 
execución da obra, debido  a o contratista está pendente da obtención de resolución favorable ao plan de traballo con 
risco por amianto por parte   do Isgga. En base ó recollido pola directora de obra na acta de paralización, 
cumpriría autorizar a suspensión da execución deste contrato, en tanto non sexa obtida a citada 
resolución favorable. Solventadas as incidencias, deberase formalizar un acta de reinicio das obras, 
quedando nese intre SEIS (6) MESES  para a finalización do prazo de execución 
  
Considerando.- Que o artigo 190 da  lei 9/2017, de 8 de novembro, de  Contratos do Sector Público 
(LCSP), establece no seu primeiro parágrafo que”...dentro dos límites e con suxeción ós requisitos e efectos 
sinalados na presente Lei, o órgano de contratación ostenta a prerrogativa de interpretas os contratos administrativos, 
resolver as dúbidas que ofreza o seu cumprimento, modificalos por razóns de interese público, declarar a 
responsabilidade imputable ó contratista a raiz da execución do contrato, suspender a execución do mesmo, acordar 
a súa resolución e determinar os efectos desta...” 

Considerando.- Que o artigo 208.1 da LCSP establece que: “...se a Administración acordase a suspensión 
do contrato o aquela tivera lugar pola aplicación do disposto no artigo 198.5, extenderase unha acta, de oficio ou a 
solicitude do contratista, na que se consignarán as circunstancias que a motivaron e a situación de feito na execución 
de aquel...” 
 
Considerando.- Que o  artigo 103 do Real Decreto 1098/2001, de 12 de outubro, polo que se 
aproba o Regulamento Xeral da Lei de Contratos das Administracións Públicas recolle o seguinte: 
“1. A  acta de suspensión a que se refire o artigo 102 da Lei, será firmada por un representante do órgano de 
contratación e o contratista (...). 2.  No contrato de obras a acta a que se refire o apartado anterior será tamén 
firmada polo director de obra, debendo unirse á mesma como anexo, en relación coa parte ou partes suspendidas, a 
medición de obra executada e os materiais acopiados a pe de obra utilizables exclusivamente nas mesmas. Dito anexo 
deberá incorporarse no prazo máximo de dez días hábiles conforme á regra de cómputo establecida no apartado 
anterior, prorrogable excepcionalmente ata un mes, tendo en conta a complexidade dos traballos que inclúe...” 
 
A Xunta de Goberno acorda por unanimidade: 
 

- Suspender a execución do contrato de obras “Substitución de material de cubrición do Centro 
Infanto-Xuvenil Agarimo e Almacén xeral de CPF” con efectos dende o 27/05/2024 

 
Solucionadas as causas que deron lugar á suspensión da execución desta obra, formalizarase entre 
o contratista e o director de obra acta de reinicio, quedando nese intre SEIS (6) MESES para 
finalizar a obra. 
 
O que lle comunico a Vde. para o seu coñecemento e efectos, coa salvidade que establece o art. 
206 do RD 2568/86, de 28 de novembro. 
 
Asinado dixitalmente na data que figura á marxe. 
 
Contra este acordo que pon fin á vía administrativa poderá interpoñer recurso potestativo de 
reposición perante o mesmo órgano que o ditou, no prazo de un mes a partir do día seguinte ó 
desta notificación (artigos 112 e 124 da Lei 39/2015, de 1 de outubro, de Procedemento Administrativo 
Común das Administracións Públicas), ou ben, directamente recurso contencioso-administrativo 
perante o Xulgado do Contencioso-Administrativo de Pontevedra segundo o disposto no artigo 8 
da Lei 29/1998, de 13 de xullo, Reguladora da Xurisdición Contencioso-Administrativa, e todo iso 
no prazo establecido no artigo 46 da citada Lei. 
Todo iso sen prexuízo de que poida utilizar calquera outro recurso que estime conveniente. 

